
Кун нафаси
Президент Шавкат 

 Мирзиёев ҳузурида 17 ок-
тябрь куни маҳаллалар ин-
фратузилмасига ажратила-
ётган маблағларнинг сарф-
ланишини назорат қилиш 
масаласи бўйича йиғилиш 
бўлиб ўтди.

* * *
Президент Шавкат 

 Мирзиёев 17 октябрь куни 
қурилиш лойиҳалари тақ
димоти билан танишди.

* * *
Жорий йилнинг 20-21 ок-

тябрь кунлари Ўзбекистон 
 Республикаси Президенти 
Шавкат Мирзиёев Туркма
нистонга ташриф буюради.

* * *
Вазирлар Маҳкамаси-

нинг тегишли қарори билан 
давлат фуқаролик хизматчи-
лари намунавий қоидалари 
ҳамда одоб-ахлоқ комиссия-
 си тўғрисидаги намунавий 
низом тасдиқланди. 

* * *

Ўзбекистоннинг Куала -
Лумпурдаги элчихонаси кў-
магида Малайзия Ислом та-
раққиёти департаменти 
(JAKIM) бош директори Ҳа
кима Моҳд Юсуф ва ушбу 
мамлакатда бўлиб турган 
Бухоро вилояти делегация
 си вакиллари ўртасида уч
рашув ташкил этилди.

* * *
Марказий Осиё давлат-

лари ва Корея Республи-
каси ташқи ишлар вазирлари 
ўринбосарлари онлайн-му-
лоқот ўтказди.

* * *

Ўзбекистоннинг Саудия 
Арабистонидаги элчиси Улуғ
бек Мақсудов Ислом ҳам-
корлик ташкилоти (ИҲТ) бош 
котибининг гуманитар, ма-
даний ва ижтимоий масала-
лар бўйича ўринбосари Та
рик Бахит билан учрашув 
ўтказди.

* * *
Ўзбекистон Республикаси 

Бош вазири ўринбосари – ин-
вестициялар ва ташқи савдо 
вазири Жамшид Хўжаев 
Қирғизистон элчиси Мусо 
Жаманбаев билан ўзаро 
фикр алмашди

* * *
Нуроний ва имконияти 

чекланган инсонларга сана-
торийларга йўлланма олишда 
янги қулайликлар яратилди. 
Улар республикамиздаги 
сиҳатгоҳларда даволаниш ва 
саломатликларини тиклаш 
учун «my.gov.uz» портали 
орқали онлайн навбатга ту-
ришлари мумкин.

* * *
Ўзбекистоннинг Италия-

даги элчиси Отабек Акба
ров ва БМТ Озиқ-овқат ва 
қишлоқ хўжалиги ташкилоти 
(ФАО) бош директори Цуй 
Дунюй ўртасида учрашув 
бўлиб ўтди.

* * *

Тошкентдаги Форумлар 
саройида Туркий давлатлар 
ташқи сиёсий тадқиқотлар 
марказларининг ТДТ май-
донида савдо-иқтисодий 
 кооперация ва транспорт-ло-
гистика боғлиқлигини ривож-
лантириш масаласига бағиш-
ланган 8-йиғилиши бўлиб 
ўтди.

* * *
2022 йил 1 октябрь ҳола-

тига республиканинг доимий 
аҳолиси сони 35,8 млн. ки-
шини ташкил этмоқда. Дав-
лат статистика қўмитаси маъ-
лумотларига кўра, мамлакат 
аҳолиси йил бошидан буён 
ҳар ойда ўртача 61,1 минг ки-
шига кўпайган. Қайд этили-
шича, юртимизда доимий 
аҳоли сони кунига ўртача 2 
минг кишига кўпаймоқда.

Интернет хабарлари 
асосида тайёрланди

2022 йил 8 – 16 октябрь кунлари 
Баҳрайн Қироллиги пойтахти  
Манама шаҳрида оғир атлетика 
бўйича катталар ўртасида Осиё 
чемпионати бўлиб ўтди. Унда 24 
давлатдан 186 нафар спортчи 
иштирок этди. Ўзбекистондан 
эса 15 нафар спортчи қатна-
шиб, 6 та олтин, 2 та кумуш ва 5 
та бронза медални қўлга кири-
тишди ва умумжамоа ҳисобида 
биринчи ўринни эгаллашди. 

Беллашувлар ғолиблари орасида 
Ўзбекистон касаба уюшмалари Феде-
рациясига  қарашли Республика ихти-
сослаштирилган комплекс болалар ва 
ўсмирлар мактабининг оғир атлетика 
бўлими спортчилари ҳам борлиги 
ниҳоятда қувонарлидир. Жумладан, 
Жамила Панфилова 1 та бронза, Тур-
суной Жаббарова 1 та кумуш ва 2 та 
бронза, Муҳаммадқодир Тоштеми-
ров 2 та кумуш ва  1 та бронза, Ша-
рофиддин Амриддинов 1 та кумуш 
ва 2 та бронза медаль соҳиби бўлди. 

Юртимиз довруғини дунёга та-
ратаётган спортчиларимизни 
 навбатдаги ютуқлари билан чин 
дилдан  табриклаймиз!

Зебо НАМОЗОВА
«ISHONCH»

ОҒИР 
АТЛЕТИКАЧИЛАРИМИЗ 

БИРИНЧИ ЎРИННИ 
ЗАБТ ЭТИШДИ

«Саёҳат – зиёрат – саломатлик» шиори 
остида «Буюк ипак йўли» халқаро туризм мар-
кази бўйлаб ташкил этилган марафонда касаба 
уюшма фаоллари, журналист ва блогерлар 
иштирок этишди.

– Касаба уюшмалари ташаббуси доирасида 
ташкил этилган марафон барча соҳа ходимла-
рини қамраб олгани билан аҳамиятли, – дейди 
«Зарафшон» ва «Самаркандский вестник» бир-
лашган таҳририяти бошланғич касаба уюшма 
ташкилоти раиси Ҳусан Элтоев. – Бу каби тад-
бирлар нафақат саломатликни тиклашга, балки 
руҳий енгиллашишга ҳам хизмат қилмоқда.

«Боқий шаҳар»даги учрашувлар марафон 
иштирокчиларида катта таассурот қолдирди.

Нурилла ШАМСИЕВ
«ISHONCH»

Самарқанд
вилояти

«БУЮК ИПАК 
ЙЎЛИ» БЎЙЛАБ
БЕШ МИНГ 
ҚАДАМ

Ўзбекистон касаба уюш-
малари Федерацияси Са-
марқанд вилояти кенгаши, 
вилоят ахборот ва оммавий 
коммуникациялар бошқар-
маси ҳамда Ўзбекистон жур-
налистлар уюшмасининг ви-
лоят бўлими ҳамкорлигида 
«Беш минг қадам» марафони 
ташкил этилди.

Марафон

Келгуси сонларда ўқинг...

Жиззах
вилояти Спорт

Касаба уюшма кўмагида

ХОДИМ ЧИҚИМДОР БЎЛМАЙДИ

Кун ҳақиқати

2022 йил, 17 октябрь, соат 19.00. 
«Ўзгидромет» берган маълумот-
ларга кўра, Тошкент  дунё бўйича 
ҳавоси энг ифлосланган шаҳарлар 
рўйхатида биринчи ўринга чиқди. 
Унинг  ҳавоси таркибида PM-2.5 
майда дисперс заррача (юқори 
эҳтимолий майда чанг ҳисо-
бига) меъёрий кўрсаткичлардан 
3,5 баробар ортиб кетган. Бу 
қиймат шаҳарнинг барча ста-
ционар постларида рўйхатга 
олинган.

«Ўзгидромет» олдинроқ 
пойтахтда шу куни соат 18.00 
дан 23.00 гача шаҳар ҳаво-
сининг ифлосланиш дара-
жаси «қизил» хавфли да-
ражага кўтарилиши ва бу 
пайтда ташқарида имкон 
қадар тиббиёт ниқобла-
рини тақиб ҳаракатланиш 
зарурлигини тавсия эт-
ганди.

Янада ачинарлиси, 
бу ҳолат биринчи марта 
такрорланаётгани йўқ. 
Йил давомида Тош-
кентнинг дунёда «би-
ринчи» ўринни эгал-
лаганига кўп бор гу-

воҳ бўлдик. Бунда балки экологияни, 
ўзгариб кетган иқлимни айблармиз. 
«Ёмғир ёғмади, куз қуруқ келди» де-
ган баҳоналарни рўкач қилармиз. 
Аммо йил иқлими бутун Ўзбекис-
тонга бир хил келган эмасми? Бошқа 
шаҳарларимиз ҳавоси бу даражада 
ифлосланмаган-ку! 

Ҳамманинг кўнглидаги жавоблар 
қуйидагича: бошкентдаги бетартиб 
қурилишлар, дарахтларнинг аёвсиз 
кесилиши, ҳаракатланаётган авто-
мобилларнинг ҳаддан зиёд кўплиги,  
иқлим ўзгариши... Булардан бирин-
чиси ва иккинчиси кўпроқ тўғрига 
ўхшайди. Негаки, охирги йилларда 
пойтахт қурилишлар марказига ай-
ланди. Бир қарич бўш ер топсак ҳам, 
«дом», «сити» қурдик. Гўёки бу иши-
миз билан бошкентни обод ва фаро-
вон гўшага айлантиргандаймиз. Аф-
сус, худди мана шу «кенг кўламли» 
қурилишлар бугунга келиб, ўз «са-
мара»сини бераяпти.

Бизнингча, Тошкент шаҳар раҳ-
барлари бу ҳолатнинг асл сабабла-
рини чуқур ўрганишмаяпти. Улар 
учун экология лоақал бир чақалик 
аҳамиятга эга эмасдек гўё.

Модомики, аҳвол шундай экан, 
Экология ва атроф-муҳитни муҳо-

фаза қилиш давлат қўмитаси мута-
саддилари нега жим? Нега улар ўр-
ганишлар ўтказишмайди, монито-
ринг қилишмайди? Ёки улар учун 
ҳам бу арзимас хавфми? Нега Янги 
Ўзбекистоннинг дунё миқёсидаги 
имижи масъулларни қизиқтир-
майди? Бош шаҳримизники шу 
кўйга солиб қўйган эканмиз, мав-
риди келиб, ҳолимизга маймунлар 

йиғлаши ҳам тайин. 
Бугун меъёридан ортиқ ифлос-

ланган ҳаводан бўғилиб нафас олар 
эканмиз, ўзимизни ўзимиз алдаёт-
ганимизни тушуниб етмаяпмиз. Ёки 
виждонимизни ҳам чанг қопла-
яптими?.. 

Ғуломжон МИРАҲМЕДОВ
«ISHONCH»

«ЧАНГКЕНТ»ГА 
АЙЛАНАЁТГАН ТОШКЕНТ
ёХУД ШАҲАр ҲОкиМлигиДАгилАр БОШқА 

АТМОсферАДАн нАфАс ОлиШАДиМи?

Ходимларнинг меҳнат шароитларини ўрганиб, 
қулайлик лар яратиб бориш Соғлиқни сақлаш ходим-
лари касаба уюшмаси Рес публика кенгашининг доимий 
диққат марказида туради.

Жиззах вилояти юқумли касаллик лар шифохонасида «Соғ-
лиқни сақлаш ва тиббиёт ишлаб чиқаришлари ходим-
лари учун махсус кийим, махсус пойабзал ва бошқа якка 

тартибда ҳимояланиш воситаларини бепул беришнинг Намуна-
вий меъёрлари» асосида ўрганиш ишлари олиб борилди. Нати-
жада шифохонанинг хўжалик бўлимида ишловчи 14 нафар ходим 
махсус кийимлар билан таъминланди. Ходимларни тиббий кўрик-
дан чиқимдор бўлмаган ҳолда ўтказиш учун  маблағ тегишли таш-
килотга ўтказилди.

Шунингдек, 5 нафар ходим меҳнатни муҳофаза қилишни 
таъминлашга жавобгар раҳбар ва мутахассисларнинг малакасини 
ошириш курсидан ўтказилиб, малака сертификати олишларига 
эришилди.

Обиджон РАҲМАТОВ,
Соғлиқни сақлаш ходимлари касаба уюшмаси Республика 

кенгашининг  Жиззах вилояти  бўйича меҳнат техник инспектори

Ўзбекистон касаба уюшмалари Федера-
цияси Сурхондарё вилояти  кенгаши-
нинг катта мажлислар залида ташкил-

лаштирилган ушбу тадбирда воҳа ижодкор-
лари, зиёлилари, почта тизими ходимлари, 
касаба уюшма фаоллари ва газета мушта-
рийлари қатнашдилар. Тадбирни   Федера-
циянинг вилоят кенгаши раиси Абдукарим 
Аҳмедов очиб бераркан, сўнгги йилларда 
«Ishonsh» газетасида чоп этилаётган мақола-
лар мавзуларининг ранг-баранглиги ва таҳ-
лилларга бойлиги билан ўқувчилар эътибо-
рига тушаётганини алоҳида таъкидлади. 

«Ishonch» газетаси Бош муҳаррири ўрин-
босари Жаҳонгир Наҳанов ва  адабий ко-
тиб, Ўзбекистон Республикасида хизмат кўр-
сатган журналист Абдунаби Ҳайдаров ўз 
чиқиш ларида таҳририят аҳли давр билан 
ҳамнафас  бўлиб, нашр саҳифаларида таҳли-
лий ва танқидий-таҳлилий мақолаларга кенг 
ўрин бериб бораётгани ҳамда уларда тилга 
олинган хато-камчиликлар ва муаммолар-
нинг деярли барчаси ижобий ечим топаёт-
гани ҳақида сўз юритишди. Айниқса, «Касаба 
уюшмаси аралашгач...», «Касаба уюшма етак-
чилари ҳақида ҳикоялар», «Ishonch»га жавоб 
берадилар», «Ishonch» саволи», «Жавобини 
кутаётган саволлар», «Муносабат», «Му-
лоҳаза», «Ажабо!», «Оғриқ тишлар», «Бор 

бўл, оқибат!», «Орамиздаги одамлар» каби 
талай рукнлар остида берилаётган долзарб 
мавзулардаги мақолалар кўпчиликда қи-
зиқиш уйғотаётганини эслатиб ўтишди. 

– Ҳар сафар «Ishonch»ни варақлаганимда 
турли мавзулардаги қизиқарли ва ўқишли 
мақолаларга кўзим тушади, – деди Таълим ва 
фан ходимлари касаба уюшмаси Узун тумани 
кенгаши раиси З.Шералиев. – Педагог си-
фатида соҳамизга оид кўплаб янгиликларни 
шу нашр орқали билиб оламан. Қолаверса,  
 фаолиятимизга боғлиқ мақолаларни дои-
мий равишда муҳокама қилиб, янгиликларни 
ўзимизда жорий этамиз. Шу боис уч йилдан 
буён «Ishonsh» газетасига биринчилар қа-
тори обуна бўламиз. 

– Мен ўз умримни журналистикага бах-
шида этиб келмоқдаман, – дея сўз бошлади 
вилоятда чиқадиган «Халқ йўли» ҳамда «Тиб-
биёт ва ҳаёт» газеталари  Бош муҳаррири 
Чори Жумақулов. – Бугун баралла айта ола-
манки, «Ishonch» мамлакатимизда чоп эти-
лаётган барча босма оммавий ахборот воси-
таларига  ўрнак бўлмоқда. Унда теша тегма-
ган мавзуларда чоп этилаётган мақолалар 
кўлами ниҳоятда кенг. Айниқса, сўнгги вақт-
ларда тобора камайиб бораётган танқидий 
чиқишлар шу газета шарофати билан қайта 
туғилди десак, муболаға бўлмайди. Тўғри, бу-

гунга келиб, Интернет жадал ривожланди, 
ижтимоий тармоқлар кўпайди. Лекин улар-
даги чиқишларнинг аксарияти чуқур  су-
риштирувлар хулосаларига асосланмагани, 
шошма-шошарлик билан юзаки тайёрлан-
гани туфайли амалда тасдиғини топмаётир. 
«Ishonch»да берилаётган ҳар бир мақола 
эса рад этиб бўлмас аниқ далил-рақамларга 
 таяниб ёзилгани билан ажралиб туради. На-
тижада газета мухлислари сони йил сайин 
ортиб бормоқда.  

Ғоят қизғин баҳслар билан давом эт-
ган мулоқотда ТерДУ талабалари, касаба 
уюшма фаоллари, муштарийлар газета-
нинг мазмун-мундарижасини  бойитиш ва 
бадиий савиясини янада яхшилаш бўйича 
жўяли таклифлар билдиришди. Шунингдек, 
ўзларини қизиқтирган саволларга аниқ жа-
воблар олишди.

Ижодий учрашув ниҳоясида «Ishonsh» би-
лимдони» викторинаси ўтказилди. Унга кўра, 
иштирокчилар касаба уюшмаси ва «Ishonsh» 
газетаси фаолиятига ҳамда меҳнат қонунчи-
лигига тааллуқли саволларга жавоб берди-
лар. Ғолиб деб топилган ўн кишига таҳрири-
ятнинг эсдалик совғалари топширилди.

Рустам ДАВЛАТОВ
«ISHONCH»

Ташаббускорлар кўриги
Ўзбекистон касаба уюшмалари Федерацияси ташаббуси билан ўткази-
лаётган «Энг яхши сектор раҳбари», «Энг яхши маҳалла раиси», «Энг 
яхши хотин-қизлар фаоли», «Энг намунали иш берувчи аёл», «Энг яхши 
ёшлар етакчиси» ва «Энг яхши ҳоким ёрдамчиси» танловларининг жиз-
зах  вилояти босқичи ғолибларини тақдирлашга бағишланган тадбир бўлиб 
ўтди.

Жиззах
вилояти

Танлов

Асосий гап шундаки, Зиёда Жумабоева 
яратилаётган иш ўринларига «Аёл-
лар дафтари»да рўйхатда турган опа- 

сингилларни фаол жалб этишга ҳам жиддий 
 эътибор қаратаётир.

Ҳар қандай ҳалол меҳнат ва фидой-
илик вақти келиб муносиб баҳосини 
олиши турган гап. Зиёда Жумабоеванинг 
 саъй-ҳаракатлари ҳам наинки жамоатчи-
лик, балки давлат ва жамоат ташкилотлари 
масъулларининг тилига тушди. У Хотин-қиз-
лар муаммоларини тизимли равишда ҳал 
этиш, уларни ижтимоий қўллаб-қувватлаш 
 бўйича Республика комиссияси томонидан 
Андижон вилоятидаги «Энг намунали иш 
берувчи аёл» сифатида эътироф этилди.

Айтиш керакки, анъанавий тус олиб бо-
раётган «Энг намунали иш бeрувчи аёл», 
«Энг яхши маҳалла раиси», «Энг яхши ҳо-
ким ёрдамчиси», «Энг яхши хотин-қиз-
лар фаоли», «Энг яхши ёшлар етакчиси» 
ҳамда «Энг яхши сектор раҳбари» каби 
йўналишлардан иборат Рeспублика тан-
лови «Ишлаяпсанми, ҳа!» қабилида шун-
чаки қоғоз қорайтириш учун ўтказилаёт-
ган тадбирлар эмас, аксинча, хотин-қизлар  
ва ёшларнинг муаммоларига қуйи бўғин-
ларда самарали ечим топиш йўналишла-
рида барчага чин маънода намуна бўлаёт-

ган  масъулларни рағбатлантиришга хизмат 
қилаётгани билан ўзига хос аҳамиятга эга 
бўлмоқда.

Жумладан, яқинда ўтказилган тақдирлаш 
маросимида Асака туманидаги «Камолот» 
маҳалла фуқаролар йиғини раиси Феруза 
Раҳматованинг «Энг яхши маҳалла раиси» 
сифатида, марҳаматлик Азиз Холмирза-
евнинг «Энг яхши ҳоким ёрдамчиси» деб, 
Қўрғонтепа туманидаги «Хонкўча» маҳал-
ласи фаоли Маъмура Мирзаеванинг «Энг 
яхши хотин-қизлар фаоли» сифатида тилга 
олиниши,  шунингдек, Асака туманидаги 
«Бахрин» маҳалла фуқаролар йиғини ёшлар 
етакчиси Фаррух Турсуновнинг «Энг яхши 
ёшлар етакчиси» деб топилгани, Қўрғон-
тепа тумани ҳокими Элёр Набижоновнинг 
«Энг яхши сектор раҳбари» сифатида эъти-
роф этилгани бу янгиликни эшитганлар то-
монидан «Мукофотга чиндан арзийди» де-
ган холис фикр билан қарши олинмоқда.

Жамоатчиликнинг бундай самимий 
баҳоси танлов ғолибларида ишчанлик кай-
фиятини кўтаришга, ҳамкасбларининг эса 
улар каби ютуқларга эришиш учун интилиш-
ларига катта туртки беришига шубҳа йўқ.

Нурилло НЎЪМОНОВ
«ISHONCH»

Унда Агросаноат мажмуи ходимлари 
касаба уюшмаси Республика кен-
гаши раиси Рустам Холматов, Ўзбе-

кистон касаба уюшмалари Федерация-
сининг Жиззах вилояти кенгаши раиси 
Нусратилла Пардаевлар сўзга чиқиб, юр-
тимизда аҳолининг ижтимоий ҳимояга 
муҳтож қатламини, айниқса, хотин-қиз-
ларни қўллаб-қувватлашга алоҳида эъти-
бор қаратилаётганини таъкидлашди.

Ўзбекистон касаба уюшмалари Федера-
цияси раҳбарлигидаги Республика комис-
сияси ва унинг таркибидаги Ишчи гуруҳлар 
мамлакатимиз ҳудудларида «Аёллар даф-
тари»га киритилган хотин-қизлар муаммо-
ларини тизимли ҳал этиш ва уларга амалий 
ёрдам кўрсатиш борасида кенг кўламли 
ишларга қўл урмоқда. Шунингдек, бу эзгу 
мақсадни амалга оширишда намунали ва 
тизимли фаолият олиб борган масъулларни 
рағбатлантириш амалиёти жорий этилди.

Бунда «Энг яхши сектор раҳбари», 
«Энг яхши маҳалла раиси», «Энг яхши хо-
тин-қизлар фаоли», «Энг намунали иш бе-
рувчи аёл», «Энг яхши ёшлар етакчиси» ва 
«Энг яхши ҳоким ёрдамчиси» танловлари-

нинг ўтказилаётгани муҳим аҳамият касб 
этмоқда. Танловларнинг шаҳар ва туман 
босқичларида 470 нафар талабгор ишти-
рок этди. 

Танловнинг вилоят босқичида Ш.Раши-
дов туманидаги «Гулчи опа томорқа хиз-
мати» МЧЖ раҳбари Шарофат Нориева 
«Энг намунали иш берувчи аёл», Ғалла-
орол туманидаги «Сарбозор» МФЙ хо-
тин-қизлар фаоли Умида Ҳасанова «Энг 
яхши хотин-қизлар фаоли», Фориш тумани, 
«Хонбанди» МФЙ раиси Шавкат Исломов 
«Энг яхши маҳалла раиси», Зомин тумани, 
 «Бунёдкор» МФЙ ҳоким ёрдамчиси Эркин 
Юлдашев «Энг яхши ҳоким ёрдамчиси», 
Дўстлик тумани ҳокими Шавкат Дарвишев 
«Энг яхши сектор раҳбари» дея эътироф 
этилди.

Ғолиб ва совриндорлар ташкилотчилар 
томонидан тақдирланди. Танловларнинг 
Жиззах вилояти босқичида биринчи ўрин-
ларни эгаллаганлар республика босқичида 
иштирок этиш учун йўлланма олдилар.

Муқимбой ИСМОИЛОВ
«ISHONCH»

Андижон
вилояти

Ишчанлик кайфиятини 
кўтаради

Пахтаободлик Зиёда жумабоева «Dono bolajon quvonchi» нодавлат таълим 
муассасасига асос солган. Унинг ташаббуси билан қишлоқларда яна 10 та 
оилавий боғча ташкил этилган. Бугунги кунда қўл остида 80 нафарга яқин 
хотин-қизлар болалар тарбиясига масъул.

УчрашувСурхондарё
вилояти

«ISHONCH» – 
 ДАВР БИЛАН ҲАМНАФАС НАШР 

АйНИ КУНЛАРДА 
МАМЛАКАТИ-
МИЗНИНГ ТУРЛИ 
ҲУДУДЛАРИДА 
«Ishoncn» ВА  
«Ishoncn-ДО-
ВЕРИЕ» ГАЗЕТА-
ЛАРИ ТАҲРИРИя-
 ТИ ВАКИЛЛАРИ 
БИЛАН юЗМА-юЗ 
МУЛОҚОТЛАР ЎТ-
КАЗИЛМОҚДА. 
ШУНДАй УчРА-
ШУВЛАРНИНГ 
 НАВБАТДАГИСИ 
ТЕРМИЗ ШАҲРИДА 
БЎЛИБ ЎТДИ.

Фидойилик 
эътирофи

Самарқанд
вилояти

Рағбат

Урганч шаҳрида Маданият, спорт ва туризм 
ходимлари касаба уюшмаси Республика 
кенгаши масъулларининг  тармоқ тизими-
даги иш берувчилар ва бошланғич касаба 
уюшмалари раислари билан очиқ мулоқоти 
бўлиб ўтди.

Ўзаро фикр 
алмашилди
Тадбирни тармоқ ходимлари касаба уюшмаси 

 Республика кенгаши раиси Шуҳрат Деҳқонов 
олиб борди. 

Мулоқотда тармоқ тизимида фаолият юритаёт-
ган соҳа ходимларининг ижтимоий-иқтисодий, ма-
даний-маърифий ва хуқуқий интеллектуал манфа-
атларини ҳимоя қилиш борасида олиб борилаётган 
ишлар муҳокама қилинди.

Вилоят маданият бошқармаси бошлиғи Ҳамид Са-
паев, вилоят спортни ривожлантириш бош бошқар-
маси бошлиғи Нодира Жуманиязова, Ўзбекистон Ба-
диий академияси тасарруфидаги вилоят ихтисос-
лаштирилган санъат мактаб-интернати директори 
Қурбанбай Бекчанов ва бошқа сўзга чиққанлар ка-
саба уюшмалари ва  иш берувчилар ҳамкорлигида 
ходимларни қўллаб-қувватлаш борасида олиб бори-
лаётган тизимли ишлар тўғрисидаги  фикр-мулоҳаза 
ҳамда таклифлари билан ўртоқлашишди. 

Касаба уюшма фаоллари ва бир гуруҳ фахрийлар 
Республика кенгашининг ташаккурномаси ва эсдалик 
совғалари билан тақдирланишди. Шунингдек,  «Ка-
саба уюшмалари – болаларга» акцияси доирасида 
Ўзбекистон Бадиий академияси тасарруфидаги ви-
лоят ихтисослаштирилган санъат мактаб-интернати-
нинг бир қатор ёш иқтидорли ижодкор ўқувчиларига 
эсдалик совғалари топширилди.

Алишер САЛАЕВ,
Маданият, спорт ва туризм ходимлари касаба уюшмаси 

Хоразм вилояти бирлашган қўмитаси раиси 

жорий мавсумда Самарқанд вилоятидаги 17 та стационар 
оромгоҳда 9720 нафар болажон соғломлаштирилди. Ёшлар-
нинг интеллектуал қизиқишларига ҳам эътибор қаратилиб, 
«Экологик-биологик, ўлкашунослик» оромгоҳида 140 на-
фар, қардош тилларда таҳсил олиб бориладиган мактаблар-
нинг 460 нафар ўқувчилари «Дўстлик» оромгоҳида дам ол-
дирилди. Шунингдек, 100 нафар ўғил-қиз «Интеллектуал 
 ривожлантириш оромгоҳи»да, 124 нафари эса «Бадиий ижо-
диёт оромгоҳи»да ҳордиқ чиқарди.

Хоразм
вилояти

Ўзбекистон касаба уюшмалари 
Федерациясининг Самарқанд 
вилояти кенгашида соғлом-

лаштириш мавсумини муваффақи-
ятли ташкил этган, мавсум масъули-
ятини ҳис этган бир қатор мутасадди 
идоралар, тарбиячи-мураббийлар 
рағбатлантирилди.

– Фаолиятнинг 12 йўналиши 
бўйи  ча ўтказилган саралашда фи-
докорона ишлаганлар хизмати на-
моён бўлди, – дейди Ўзбекистон ка-
саба уюшмалари Федерациясининг 
Самарқанд вилояти кенгаши Мада-
ний-маърифий ва спорт ишлари бў-
лими мудири Ферузбек Раззоқов.

Ёзги соғломлаштиришга ҳар то-
мондан кўмак кўрсатган Жомбой ту-
мани ҳокими Собир Қаюмов «Энг 
жонкуяр ҳоким», Ўзбекистон Рес-
публикаси мудофаа вазирлиги та-
сарруфидаги Ё.Турсунов номли 
оромгоҳ етакчиси Муртоза Турсу-

нов «Энг яхши оромгоҳ» раҳбари, 
Самарқанд вилояти ИИБ ходими 
Шероз Аҳмедов «Энг яхши ҳамкор 
ташкилот», касаба уюшмалари та-
сарруфидаги «Чорчинор» оромгоҳи 
«Энг намунали стационар оромгоҳ» 
номинацияларининг ғолиблари бў-
лишди. Шунингдек, «Энг моҳир тўга-
рак раҳбари», «Энг яхши спорт му-
раббийси», «Энг фаол етакчи», «Энг 
масъулиятли ташкилотчи», «Энг 
фаол тарбиячи», «Энг яхши тиббиёт 
ходими», « Энг фаол фавқулодда ва-
зиятлар бўлими ходими», «Энг фаол 
ички ишлар идоралари ходими» но-
минациялари ғолиблари ҳам касаба 
уюшмаларининг эсдалик совғалари 
билан тақдирланишди.

 Бекзод ЎРОЛБОЕВ,
 Ўзбекистон касаба уюшмалари 

Федерацияси  Самарқанд вилояти 
кенгаши раиси ўринбосари

Очиқ мулоқот

Мухлислар эътирофи

Ҳаёт – гўзал. Айни 
вақтда – мураккаб ҳам. 
кимдир унинг оқ, ким
дир қора томонларини 
кўради, кимдир эса... ҳеч 
ким илғамаган жиҳатла
рига назар ташлайди. 
лекин синчиклаб на
зар ташлаган борки, 
ютуқлар қаторида бис ёр 
камчиликлар ҳам бор
лигини илғайди. Бу 
унга тинчлик бермайди, 
тезроқ барҳам топи
шини истайди. Ўйлаб ту
риб қоғозга туширади ва 
умид билан халқ мин
бари бўлган оммавий 
ахборот воситаларига 
йўллайди. 
Таҳририятга келаётган 
хатларни ўқиб, кўнгил
дан шундай ўйлар ўтади. 
қуйида уларнинг айрим
лари билан танишасиз... 

Хатларда
ҳаёт акси

Синф раҳбари олдига Абдулланинг 
онаси шанғиллаганча кириб келди. «Сен 
қандай ўқитувчисан? нега ўғлимни дарс 
тайёрламадинг, фанларни ўзлаштирма-
япсан, деб дарсдан сўнг олиб қоляпсан?» 
дея мактабни бошига кўтарди. Ўқитувчи 
ҳар қанча тушунтиришга ҳаракат қилма-
син, фойдаси бўлмади. 

Орадан йиллар ўтди. Мактабни би-

Ҳарбий хизматдалик пайтимда отам оламдан 
ўтди. Афсуски, падаримнинг хизматини қилиш, 
беморликларида суянчиқ бўлиш насиб этмади. Бу 
менга бир умрлик армон бўлиб қолди.

Ўйлаб қоламан. Ота-онамиз учун нима қиляп-
миз? Улар бизни бир парча этлигимиздан тарбия-
лашди. Емай едириб, киймай кийдиришди. Акса-
рият хонадонларда момо-буваларимиз кун бўйи 
этак-этак невараларга «боғча опа» вазифасини 
бажариб, фарзандлари оғирини енгил қилишмоқда. 
Биз эса бунга кўникиб қолдик ва ҳатто уларни 
қийнаб қўяётганимизни сезмаяпмиз ҳам.

Фавқулодда вазиятлар бошқармасининг ту-
ман ёнғин хавфсизлиги қисмида ишлайдиган укам 
Суюнбой полвоннинг қуйидаги ҳикояси ҳам, ўйлай-
манки, сизни бефарқ қолдирмайди:

– Бир куни қўнғироқ қилиб, уйда ёнғин чиққа-
нини хабар беришди. Зудлик билан етиб бориб, 
оловни ўчирдик. Иш жараёнида уйнинг томидаги 
чумчуқ уясига кўзимиз тушди. У ерда она чумчуқ 
полапонларини қанотлари остига олганча жизға-
нак бўлиб куйиб ётарди. Ёнғин пайтида у ҳеч қа-
ёққа учиб кетмай, болаларини шу тариқа ҳимоя 
қилган эди. Унинг полапонларига бўлган муҳаб-
бати барчамизни ҳайратга солди. Оналар фар-
зандлари учун жонини ҳам, ҳузур-ҳаловатини ҳам 
фидо қилишини шу оддий чумчуқ ҳам бизга намоён 
қилган эди. 

Укамнинг гапларидан юрагим
 зирқираб кетди. Ота-онамизнинг
 рўшнолик кўришга, кексалик 
гаштини суришга, муносиб ҳордиқ
чиқаришга ҳақи бор. Уларни
асрайлик, азизлар! 

Тўрамурод АРЗИЕВ 
                    Чироқчи тумани

Жиззах
вилояти

Ҳар йили мамлакатимизда ўзбек тилига дав-
лат тили мақоми берилган сана кенг нишонла-
нади. Тил, унинг аҳамияти, ҳаётимизда тутган 
ўрни ҳақида матбуотда кўплаб чиқишлар қи-
линади. Муаммолар ҳам кўтарилади. Шу ўринда 
мени қийнаб келаётган бир мулоҳаза борки, 
бу кўпроқ давлат тилини амалиётда қўллаш, 
ёшларга таълим бериш, тил ва алифбо, уму-
мий саводхонлик каби жараёнларда яққол кўзга 
ташланади.

Мадомики, ўзбек тили давлат тили экан, қо-

нунлару номлардан тортиб реклама ва эълон-
ларгача шу тилда олиб борилиши лозим. Лекин 
амалда-чи? Муассасалар, савдо ва хизмат кўрса-
тиш ташкилотлари номлари аксари ҳолларда 
чет тилларда ёзилади. Реклама ва эълонлар бо-
расида ҳам, афсуски, шундай. Тегишли мутасад-
дилар наҳотки бу ҳолатни кўрмаётган, билма-
ётган бўлишса? 

Яна бир муаммо ёшларимизга давлат ти-
лини ўқитиш билан боғлиқ. Қувонарли жиҳатлар 
кўп. Мамлакатимизда кейинги йилларда тил ва 
адабиётга, бадиий ижод йўналишига ихтисос-
лашган мактаблар кўпайди. Шу йўналишларда 
олий ўқув юртлари фаолият юритмоқда. Ле-
кин ўрта умумтаълим мактабларида аҳвол 
биз ўйлаганчалик эмас. Тўғри, мактабларда тил 
ўқитиш, унинг қоидаларини болаларга англа-
тиш осон иш эмас. Аммо яна бир масала, мак-
табларда ўқувчиларнинг ёзиш услуби ва оғ-
заки нутқини шакллантиришга, ривожланти-
ришга алоҳида эътибор керак. Шу билан бирга, 
мактаб ларда, олий ўқув юртларида ўзбек тили 
ва адабиётидан ҳам ёзма, ҳам оғзаки тарзда 

давлат имтиҳонлари жорий қилиниши дарак. 
Хорижий тилларга ихтисослашган махсус 

мактаблар ва Президент мактабларида чет 
тиллар мукаммал ўқитилмоқда. Тажрибалар 
шуни кўрсатмоқдаки, бундай мактаблар ўқув-
чилари ҳам хорижий тилларни, ҳам бошқа фан-
ларни яхши ўзлаштирмоқда. Бундан англаши-
ладики, таълимда яхши услубларни қўллаб, ҳар 
қандай мураккаб тилни ҳам болаларимизга ўр-
гатиш мумкин. 

Хўш, у ҳолда нега ўзбек тилини, давлат ти-
лини ўқувчиларимизга ўргатишда бошқа тил-
ларни ўргатишдаги каби илғор усулларни қўлла-
маяпмиз. Ахир ҳар бир мамлакатда, халқда тил 
ўргатиш, энг аввало, миллат тилидан, давлат 
тилидан бошланиши бирламчи вазифа эмасми?

Тил миллатнинг руҳи, жони, шаъни, унинг 
борлиги ва бойлигини намоён қилувчи восита. 
Шундай экан, тилимизнинг қудратини, шаъ-

нини ошириши-
миз, унга эҳтиром 
билан муносабатда бў-
лишимиз керак. Уни янада 
ривожлантириш, юксалтириш 
учун интилишимиз зарур. 

Сўнгги йилларда «Ishonch» газетаси дол-
зарб мавзулардаги танқидий-таҳлилий чиқиш-
лари билан халқимизнинг эътиборини қозониб 
келмоқда. Таҳририят мазкур мавзудаги мақо-
лаларга ҳам газета саҳифаларидан кенг ўрин 
ажратса, бениҳоя миннатдор бўлар эдик. 

Шуҳрат МАМАСОДИҚОВ,
Пахтакор туманидаги 7-умумтаълим

мактаби директорининг маънавий-маърифий
ишлар бўйича ўринбосари

Мулоҳаза

Ибрат

Қашқадарё
вилояти

УЛАРНИ 
АСРАЙЛИК, 
АЗИЗЛАР!

Хоразм
вилояти

тирган ўғил-қизлар бирин-кетин олий 
ўқув юртларини тамомлаб, турли идора 
ва ташкилотларда фаолият кўрсата 
бошлашди. Собиқ ўқувчилари уни йўқлаб 
келганида, ўз ютуқлари ҳақида сўзлаб 
берганида муаллима чин дилдан хурсанд 
бўларди. Муаммолари ҳақида гапиришса, 
ёрдам беришга астойдил интиларди. 
«Фалон идора деяпсанми, раҳбарини ўзим 
ўқитганман», дея орага тушиб, кўп маса-
лаларни ҳал қиларди. Ота-оналар ҳам ун-
дан мамнун эди. «Ўғлингиз Элмурод», «Қи-
зингиз Гулруҳ» деб гапирсалар, муаллима 
ўзини ўн ёшга яшаргандек сезарди.

Шундай кунларнинг бирида Абдулла-
нинг онаси муаллимани яна йўқлаб келди. 
Фақат бу сафар бақир-чақир қилмади, 
балки пиқ-пиқ йиғлаганча бош эгиб қолди.

– Абдулла менинг айтганимни қил-
маяпти, уч-тўрт кунлаб уйга келмайди, 
– деди. – Менинг ва отасининг панд-на-
сиҳатларини писанд қилмай қўйди. Ил-
тимос, унга ўзингиз гапириб қўйсангиз. 
Ўшанда бекор дилингизни оғритган экан-
ман. Сизнинг айтганингизни қилгани-
мизда ўғлимиз тенгқурлари каби 

бирор касбнинг этагини тутган бўлар-
миди?..

Муаллима Абдуллани қандай йўлга со-
лиш ҳақида бироз ўйга толди. У аслида 
ёмон бола эмасди. Ота-онаси ёлғиз фар-
занд деб ҳаддан зиёд эркалатиб юбо-
ришди, «Ўқиб дунёни олармидинг, ана, ўқи-
ганларнинг аҳволи!» деб ёшлик завқини су-
ришга ундашди. Мана, оқибати.

«Ҳали ҳам кеч эмас, – ўйлади устоз. 
– Шу шогирдимнинг ҳаёти издан чиқса, 
ўзимни айбдор ҳис қиламан». Абдуллани 
уйига таклиф қилди. Соғлиғидан баҳона 
қилиб, рўзғор ишларида озгина қарашиб 
юборишини сўради. Шу баҳона унинг уқу-
вини, қўлидан нималар келишини синовдан 
ўтказди. Ҳар келганида турли ривоят-
лар айтиб берди. Ҳаёт қийинчиликлари, 
ёшлик бир зумда ўтиб кетишини тушун-
тирди. Абдулла устозининг йўриғига юра 
бошлагач, шогирдларидан бирининг идо-
расига ишга жойлади. 

Яқинда Абдулланинг онаси яна келди. 

Кўзида 
қувонч 
ёшлари.

– неварали 
бўлдингиз, – деди у. 
– Бешик тўйига ўзингиз 
бош бўласиз энди.

Муаллима ўзида йўқ хурсанд. 
Ҳа, ўқитувчилик шунчаки дарс ўтиш 
эмас. У болаларни севиши, ҳаётга йўнал-
тириши лозим. Шундагина устоз деган 
ном шараф гултожисига айланади. Му-
аллимни писанд қилмаганлар, фарзанди-
нинг ёнини олганлар эртага аттанг, деб 
қолишлари ҳеч гап эмаслигини эса ҳаёт-
нинг ўзи кўрсатиб турибди.

Қурбонбика ЎРОЗМЕТОВА,
фахрий педагог 

Урганч шаҳри

Изҳор 

Самарқанд шаҳри аҳли бир миллион-
лик нуфус давони сари дадил илгарилаб 
бормоқда. Кўҳна ва навқирон кентга ке-
лаётган сайёҳлар сони ҳам ўтган йилга 
қараганда, бир неча баробарга ошди. 
Бу  масканга интилувчилар салмоғи кун 
сайин ўсмоқда.

Таассуфки, шаҳар жамоат транс-
портидаги ҳолат бугунги кун талабла-
ридан ортда қолаяпти. Автобуслардаги ур-йиқит етмаганидек, 
баъзи йўналишлардаги бошбошдоқликдан эсинг оғади. Соҳа му-
тасаддиларининг тан олишларича, шаҳардаги 60 та йўловчи та-
шиш йўналишининг 21 таси ўз сарф-харажатларини қопламагани 
учун ёпилган. Бу ҳолатнинг ўзиёқ фуқароларнинг жамоат транс-
порти масаласида катта муаммоларга дуч келаётганлигидан да-
лолатдир.

Тўғриси, айрим йўналишларда эрталаб ва кечки пайтлар-
дагина автобус кутаётган тумонат одамга дуч келиш мум-
кин. Баъзи йўналишдаги автобуслар бўм-бўш, одам кутаётган 
бўлади. Ана шундай пайтларда фуқаролар гавжум йўналишларга 
қўшимча транспортлар қатновини ташкил этиш нега мумкин 
эмас. Шаҳарда автобус бекатларида транспорт воситаларининг 
қатнов жадвали бўлса-да, унга риоя қиладиганлар кам. Соат 20:00 
дан сўнг автобуснинг қораси кўринмай қолади . назаримда, шаҳар-
даги жамоат
транспорти ҳаракати обдон ўйлаб
мувофиқлаштирилиши керак.

Шароф АЪЗАМОВ
Самарқанд шаҳри 

Самарқанд
вилояти

Таклиф

«Ishonch»га мактублар

ҚЎШИМЧА ҚАТНОВ 
ТАШКИЛ ЭТИЛСА...

ТАҲРИРИЯТДАН
Азиз муштарийлар! Газета бу 
– минбар. Сиз ўзингизни таъ-
сирлантирган эзгу ишларни 
кўпчилик билан баҳам кўр-
моқчимисиз, шу билан бирга, бугунги ислоҳот-
ларга тўсиқ бўлаётган баъзи муаммоларга ечим 
ахтаряпсизми, ҳеч иккиланмай газетамизга юбо-
ришингиз мумкин. Таҳририят газета  саҳифала-
ридан уларга жой ажратишга ҳамиша тайёр!

Юмуш билан пойтахтга боргандим. Қайтишда бир 
онахон билан йўлдош бўлдик. Суҳбат йўлнинг танобини 
тортади-да. Ўғлини Тошкентга, докторларга кўрсатишга 
олиб келган экан. Юрагида шовқини (шуми) бор эмиш.

– Хасталикни аниқлаш мақсадида шифокорлар 
ўғлимни аппаратларга солишганида бир марта юз 
минг сўм тўлов қилдик, – дея тилга кирди ҳамроҳим. 
– Аҳволимизни ҳисобга олиб, қолган текширувларга 
пул тўлатишмади. Барака топишсин! Ўғлимга қараган 
барака топкурнинг чўнтагига «қўл ҳақи» деб рози-ри-
золик билан арзимас пул солиб қўйгандим, «Бундай 
қилманг, хизматим учун давлат катта маош тўлайди» 
деб қайтариб берди.

Бироқ онахон вилоят шифокорларидан нолигандай 
бўлди. Уйда бир ҳафта ўғлининг ҳарорати 39-40 даража-
дан тушмабди. Қўрққанидан Гулистонга олиб келибди. 
Она-бола бир неча шифохонага борибди. 7 яшар ўғ-
лини ҳар аппаратга солганида пул тўлатишибди. Оила-
дан орттириб олиб келган 2 миллион пулидан 1 ярим 
миллионини харажат қилибди.

– Бунга ҳам рози эдик. Бироқ шифокорларнинг чўн-
тагимизга бир нарса солиб қўйинг, дея кўзларини лўқ 
қилиб туришлари ҳаммасидан ошиб тушди. Бемор 

Сирдарё
вилояти

ТИЛИМИЗ БОЙ ВА ЧИРОЙЛИ, АММО...

соғайса, ҳар қан-
дай ўзбек «қўл ҳақи» 
беришдан қисинмайди, 
– дейди онахон. – Лекин ўғ-
лимга аниқ ташхис қўя олмай 
охири Тошкентга йўлланма беришди.

– Тегишли жойларга мурожаат қилма-
дингизми? – дея гап олмоқчи бўламан.

– Менинг югуриб юришга вақтим борми? Қола-
верса, тамагирлик қилганини исботлаш керак. Олма-
дим, деб тураверади-да!

Коррупция ҳолатлари сабабидан қармоққа ту-
шаётган порахўрлар ҳақида телевидение ва ижти-
моий тармоқларда берилаётган хабарлар беихтиёр 
хаёлдан ўтади. Лекин негадир коррупцияга қарши 
курашадиган ташкилотлар уларни ушлаб, эл олдида 
шарманда қилаётган бўлишса-да, порахўрлик ка-
маймаяпти. Орамизда Аллоҳдан ҳам, қонунлардан 
ҳам қўрқмайдиган нафс бандалари пайдо бўлмоқда. 
Улар нега пора олишдан қўрқишмаяпти? Ё қонунла-
римиз таъсирчанлиги етарли даражада эмасми? Бе-
рилаётган жазо жиноятга яраша бўлмаяптими? Са-
воллар кўп, жавоб эса... Қолаверса, миллатдошла-
римизнинг бу борада бепарволиги ҳам порахўрлик 
илдизига сув қуяётгандек.

Онахон мақолада исм-шарифини ёзишимизни 
истамади. Тошкентлик шифокорлар дори-дармон 
ёзиб берибди. Ўғли соғайиб қолганидан бениҳоя 
хурсанд...

Муҳаммадали АҲМЕДОВ

«ҚЎЛ ҲАҚИДАН 
ҚИСИНМАЙМИЗ»

Мушоҳада

«МЕНИ КЕЧИРИНГ, МУАЛЛИМ»

Устоз йўриғига юрган шогирд

банк коди: 00959, 
СТИР: 201133889, 

OKЭД: 58130

www.ishonch.uz 
сайти орқали Ўзбекистон 

Республикаси Президентининг 
фармон ва қарорлари,
 энг сўнгги янгиликлар, 

таҳлилий, танқидий
 мақолалар, хабарларнинг

тўлиқ матни 
билан танишишингиз

 мумкин.

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари 
таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира ҒОЙИБНАЗАРОВА, 

Анвар ҚУЛМУРОДОВ

Бош муҳаррир
Ҳусан ЭРМаТоВ

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб – «Ishonch-Доверие»)

Босишга топшириш вақти – 22:30
Топширилди – 22:40

Баҳоси келишилган нархда

Навбатчи муҳаррир:
а. Ҳайдаров

Мусаҳҳиҳлар:
Д. Худойберганова,

Д.Равшанова

Саҳифаловчи:
Ҳ. абдужалилов

MУАССИС:

Ҳудудлардаги 
мухбирлар:

Андижон вилояти – (+998-99) 889-90-23

жиззах вилояти – (+998-99) 889-90-34

Наманган вилояти – (+998-99) 889-98-02

Навоий вилояти – (+998-99) 889-90-28

Самарқанд вилояти – (+998-99) 889-90-26

Сирдарё вилояти – (+998-99) 889-98-55

Сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

Қашқадарё вилояти – (+998-99) 889-90-27

«Sharq» нашриёт-матбаа 
акциядорлик компанияси 

босмахонасида чоп  этилди. 
Корхона манзили: 

Буюк Турон кўчаси, 41-уй.

КЎЗГУ: Шош-шув ортидан қувманг Бу нақл бежиз айтилмаган

Адлия вазирлигида «Аёлларга 
ҳуқуқий мадад» амалий қўлланма-
сининг тақдимоти бўлиб ўтди.

Ш.Соатова ва Ф.Тожиев муаллифлиги-
даги қўлланма Конрад Аденауэр фонди-
нинг Ўзбекистондаги ваколатхонаси кў-
магида Адлия вазирлиги қошидаги «Адо-
лат» миллий ҳуқуқий-ахборот маркази 
томонидан нашр этилган.

Рисолада никоҳ ва оила, фуқаролик 
масалалари, таълим, меҳнат, соғлиқни 
сақлаш, ижтимоий ҳимоя каби соҳалар-
даги асосий ҳуқуқий ҳужжатлар ҳақида 
маълумотлар берилган. Шунингдек, уни 
ўқир экансиз, хотин-қизларнинг шахсий, 
сиёсий, иқтисодий ва ижтимоий ҳуқуқла-
рига оид саволларига жавоб олиш мум-
кин.

Қўлланмадаги ҳуқуқий ҳужжатларни 
электрон форматда Ўзбекистон Респуб-
ликаси қонунчилик маълумотлари мил-
лий базаси – lex.uz сайтида ҳам топиш 
мумкин.

Қўлланманинг нашр этилиши китоб-
хонлар доирасини сезиларли даражада 
кенгайтиради, чунки уни «Аёллар даф-
тари» ва «Ёшлар дафтари»га киритилган 
хотин-қизларга бепул тарқатиш режа-
лаштирилган.

Шоҳира ҲАМРО
«ISHONCH»

Тақдимот

Биз ушбу машъум ҳодиса тафсилотларини 
очиқлаш ва шарҳлаш фикридан йироқ-
миз. Чунки у ижтимоий тармоқлар ва ойнаи 

жаҳон орқали кенг ёритилди. Кўнгилсизликни яна 
ёдга олишга мажбур бўлганимизнинг эса ўзига 
хос сабаби бор.

...Самарқандлик кўпни кўрган оқсоқоллар гу-
рунгида айнан ўша ва унга ўхшаш воқеалар муҳо-
кама қилинаётган экан. Уларнинг фикр-мулоҳаза-
лари беихтиёр эътиборимизни ўзига жалб этди. 

 – Бунақа совуқ хабарлар менга яшин ургандек 
таъсир қилади, – деди меҳнат фахрийси Садрид-
дин Аслиддинов. – 
Менинг эрмагим те-
левизор. Унда канал-
лар кўп. Аммо охирги 
пайтларда кундалик 
янгиликлар ҳақидаги 
айрим кўрсатувларни 
кўришга юрагим дош 
беролмай қолди. 
Мудҳиш ҳодисани 
янгилик сифатида 
«анонс» дея айлан-
тиришгани айланти-
ришган. Гапни «Фа-
лон жойда  пистончи 
бўғизланди», дея 
бош лаб, охирида «Навбатдаги фожиа тафсилот-
лари билан эртанги дастуримизда танишасиз», 
деб якунлашади...

 – Фарғоналик бир киши ўзаро жанжал ту-
файли келинини аввал ўлдириб, хилват жойга 
олиб борибди. Сўнгра бошини кесиб, уни бошқа 
ерга, мурдасини бошқа ерга кўмибди. Бу хабарни 
эшитиб, этим жунжикди, миямда қон кўпчиди, – 

деди Бахтиёр Тошев исм-шарифли отахон. – На-
бираларим даврасида ўтиргандим, шартта ўрним-
дан туриб, телевизорни ўчирдим. «Боринглар, 
дарсларингни қилинглар!» деб ҳаммасини ҳайдаб 
солдим. 

–  Адашмасам, шу тариқа муқаддас дини-
мизни ва азалий урф-одатларимизни аста-се-
кин бир чеккага суриб қўяяпмиз, шекилли, – деди 

бошқа бир қа-
рия. – Муси-
батни янгилаш 
энг оғир гуноҳ 
саналади. Ас-
лида таъзия бўл-
ган хонадонга 
уч кундан сўнг 
бориб фотиҳа 
ўқиш ҳам мум-
кин эмас. Чунки 
бу марҳумнинг 
яқинлари яра-
сини янгилаш 
ҳ и с о б л а н а д и . 
Бизда эса, янги-

лик сифатида дунёга достон қилиняпти. Азадор-
лар қанчалик азият чекишларини ва зор-зор қақ-
шашларини ўйлаб ҳам ўтирмай, ўша воқеалар 
экранга олиб чиқиляпти. 

Менимча, нуронийларнинг эътирозларида 
жон бор. Чунки айрим ҳамкасбларимиз бун-
дай нохушликларни ёритишда бирёқлама иш ту-
тишяпти. Ижтимоий тармоқлар ва телевизорда 

ёритилган Фарғона фожиасини мен ҳам кузат-
гандим. Эр хорижда, бола-чақасини боқиш учун 
пул топиш илинжида минг азобда ишлаб юрибди. 
Ҳали ёш келин эса, неча йилки, ёлғиз қайнотаси 
билан қолган. Хўш, энди ўзингиз холисона ай-
тинг-чи, бу қандай ҳаёт ўзи? Аёл тириклигида 
унинг дардларини тинглайдиган одам топилдими? 
Қолаверса, эр муҳожирликда топган пуллар ким-
нинг қўлига келиб тушган? Қайнота ва келин ўрта-
сида низо келиб чиқишига жавоби мавҳум мана 
шу ҳолатлар ҳам сабабчи бўлмадимикин? Аслида 
ҳар иккиси ҳам бағрини кенгроқ қилганида, қай-
нота отадек, келин фарзанддек бўлганида, фожиа 
юз бермаслиги аниқ эди-ку!.. 

Инсоннинг хом сут эмган банда экани рост 
гап. Ҳаётдаги майда-чуйда гапларни, арзимас ги-
на-кудуратларни деб бир-бирини ғажишдан ҳам 
тап тортмаслик ҳолатлари ҳамон мавжуд. Биз, 
журналистлар эса масаланинг ана шу жиҳатла-
рини аниқ далиллар асосида рўй-рост очиб бе-
ришга кўпинча қунт қилмаяпмиз. Асосан воқеа 
тафсилотларини баён этиш билан кифояланиб 
қоляпмиз. Қолаверса, кўнгилсиз воқеаларнинг 
туб сабаблари ва хунук оқибатлари мутасаддилар 
томонидан чуқур ўрганилиб, натижалари махсус 
телеканал ёки тармоқлар орқали ёритиб борилса, 
фойдадан холи бўлмасди.

Бундан ташқари, ҳозир фожиали воқеалар 
ўрнига трендга олиб чиқиш лозим ва шарт бўл-
ган бошқа муаммолар ҳам кўп. Масалан, тўйлар-
даги дабдабабозлик ва исрофгарчиликларга бир-
ров разм солайлик. Қанча чекловлар белгилан-

масин, карантиндан кейин «Мен сендан камми?» 
қабилида тўй қилишлар яна авжига чиқди. Аввал 
куёв ва жўралари ўнта машинада юрган бўлса, 
эндиликда бу автоуловлар сони ўттизтагача ет-
моқда. Пулларни одамлар устидан хазондек со-
чишлар ҳам давом 
этмоқда. Аммо 
тўйхоналардаги 
бунақа ҳолатлар 
ҳақида бирорта 
ҳам телеканал ёки 
ижтимоий тармоқ 
бонг ураётгани 
йўқ.

Ёки кенг жамо-
атчиликни қаттиқ 
ташвишга солаёт-
ган оилаларнинг 
ажрашиш ҳолатла-
рини олайлик. Ҳо-
зирги кунда ҳатто 
келин бўлиб туш-
ганига ҳали йи-
гирма кун бўл-
масиданоқ ёки 
чилласи чиқма-
сиданоқ никоҳни 
бекор қилаётганлар ҳам топилади. Назаримда, 
биз ажрашиш бўйича «чемпионлик»ка даъвогар-
лик қилаётганга ўхшаймиз. Акс ҳолда, нега ёшлар 
кўнг лига йўл топмаяпмиз? Нега маҳалласида энг 
кўп ажрашишлар қайд этилган оқсоқоллар фао-
лиятини телекўрсатувларда танқидий нуқтаи на-
зардан муҳокама қилмаяпмиз? 

Ёшлигимизда ота-оналаримиз бизга 
қўрқинчли киноларни кўришни тақиқла-
шарди. Фалокатли воқеаларни болалар-
дан сир тутиб, улар бундай нохушлик-
лар гувоҳи бўлишининг олдини олишга 
интилишарди. Эндиликда эса ҳаммаси 
очиқчасига айтиляпти, ёзиляпти ва кўр-
сатиляпти. Бу улғайиб келаётган авлод 
дийдасини қотириб қўймоқда. Аммо ҳали 
ҳам кеч эмас. Биз мудҳиш воқеаларни 
ёритиш жараёнида пашшадан фил ясаб, 
бировларнинг фожиасини  достон қил-
майлик. Ҳаётда рўй бераётган ҳодиса-
ларни ҳали онги ривожланиб улгурмаган 
фарзандларимиз ҳам кузатиш лари мум-
кинлигини унутмайлик.

Нурилла ШАМСИЕВ
«ISHONCH»

БИРОВНИНГ ФОЖИАСИНИ
 ДОСТОН ҚИЛМАЙЛИК

Ургутда фожиа рўй берди. Тўйда йўқо-
либ қолган тўрт яшар болакайнинг жа-
сади беш кундан кейин қудуқдан то-
пилди. Беозор ва бегуноҳ кичкинтой-
нинг аянчли тақдирига кўплар ачинди, 
баъзиларнинг кўзида ёш қалқди. 

Фикр

инсоннинг хом сут эмган банда экани рост гап. Ҳаёт
даги майдачуйда гапларни, арзимас гинакудурат
ларни деб бирбирини ғажишдан ҳам тап тортмас
лик ҳолатлари ҳамон мавжуд. Биз, журналистлар 
эса масаланинг ана шу жиҳатларини аниқ далиллар 
асосида рўйрост очиб беришга кўпинча қунт қил
маяпмиз. Асосан воқеа тафсилотларини баён этиш 
билан кифояланиб қоляпмиз. қолаверса, кўнгилсиз 
воқеаларнинг туб сабаблари ва хунук оқибатлари 
мутасаддилар томонидан чуқур ўрганилиб, натижа
лари махсус телеканал ёки тармоқлар орқали ёри
тиб борилса, фойдадан холи бўлмасди.

 – фарғоналик бир киши 
ўзаро жанжал туфайли 
келинини аввал ўлди
риб, хилват жойга олиб 
борибди. сўнгра бошини 
кесиб, уни бошқа ерга, 
мурдасини бошқа ерга 
кўмибди. Бу хабарни 
эшитиб, этим жунжикди, 
миямда қон кўпчиди, 
– деди Бахтиёр Тошев 
исмшарифли отахон. 
– набираларим давра
сида ўтиргандим, шартта 
ўрнимдан туриб, теле
визорни ўчирдим. «Бо
ринглар, дарсларингни 
қилинглар!» деб ҳамма
сини ҳайдаб солдим. 

Биз баъзи ёшларнинг му-
омаласи қўполлигидан, 
одоб-ахлоқ ва жамоатчилик 
орасида ўзини тутиш тар-
тиб-қоидаларига риоя қилма-
ётганидан шикоят қиламиз. 
Аммо кўпинча уларни тўғри 
йўлга солиш, қўллаб-қувват-
лаш ҳақида ҳаммамиз ҳам 
бирдек бош қотирмаймиз. 
«Бу масала билан тегишли 
ташкилотлар шуғуллансин!» 
деб, масъулиятни ўзимиз-
дан соқит қиламиз. Маҳалла 
фуқаролар йиғинлари эса биз 
назарда тутган ана шундай 
ташкилотлар сирасига киради. 
Хўш, улар бу борада қандай 
ишларни амалга оширмоқда? 
Энг муҳими, ўз вазифаларини 
рисоладагидек бажариб, эл 
ишончини оқлаяптими?   

Тошкент шаҳрининг Шайхон-
тоҳур туманидаги «Жарариқ» 
маҳалласида 4641 киши ис-

тиқомат қилади. Уларнинг 1002 на-
фарини 14-30 ёшгача бўл-
ганлар ташкил этади. 
Шу боис маҳал-
лада ёшлар би-
лан ишлаш ти-
зимли ра-
вишда олиб 
б о р и л -
моқда.

–  Ҳу-
д у д и -
м и з д а 
я ш о в ч и 
йигит-қиз-
л а р н и н г 
40 нафари 
«Ёшлар даф-
тари»га ки-
ритилган, – 
 дей ди маҳалла ёш-
лари етакчиси Ойбек 
Юсуфжонов. – Биз уларга жами-
ятда ўз ўринларини топиб олишла-
рига кўмаклашяпмиз. Масалан, жо-
рий йилнинг ўтган даврида аҳоли 
бандлигини таъминлаш доирасида 
28 нафарига имтиёзли кредитлар 
ажратилди. Илм олиш, касб-ҳунар 
ўрганиш истагида бўлган 15 нафари 

тегишли ташкилот-корхоналар ва 
тадбиркорларнинг ўзаро ҳамкорли-
гида турли касблар бўйича ўқув мар-
казларига жалб этилди.

Ёшлар дунёқарашини шакллан-
тириш, уларни ёт ғоялар таъсирига 
тушиб қолишдан асраш мақсадида 
маҳаллада ҳар ҳафта давра суҳ-
батлари уюштирилади. Жумладан, 
яқинда жаҳолатга қарши кураш мав-
зусига бағишланган йиғилиш ўтка-
зилди. Унга, одатдагидек, обрў-эъти-
борли табаррук инсонлар, зиёлилар, 
тадбиркорлар ҳам таклиф қилинди. 

Маҳаллада уюшмаган ёшлар 
иштирокида спорт мусобақаларини 
ташкил этиш ҳам хайрли  анъанага 
айланган. Шунингдек, «Заковат» 
клуби ишлаб турибди. Бироқ, гу-
руч курмаксиз бўлмаганидек, ёшлар 
орасида билиб-билмай ёки адашиб 

нотўғри йўлга кириб қолаёт-
ганлари, ҳатто ножўя 

қилмишларга қўл 
ураётганлари ҳам 

учраб туради. 
Чунончи, бул-
тур воя-
 га етмаган 
икки нафар 
ўсмир жи-
ноят со-
дир этди. 
Бу ҳолат-
лар маҳалла 

ф а о л л а р и 
ва жамоат-

чилик ишти-
рокида атроф-

лича муҳокама қи-
линди. Уларнинг асл 

сабаблари ва оқибатлари 
ўрганилди. Пировардида бу ёшлар 
моддий аҳволи бирмунча ночор 
 оилалар аъзоси эканлиги назарда ту-
тилиб, уларга нисбатан белгиланади-
ган жазони енгиллаштириш ҳақида 
судга мурожаатнома киритилди. На-
тижада айбдорларга уй қамоғи би-
лан боғлиқ жазо тайинланиб, иккиси 

ҳам бир ярим йил давомида қатъий 
назорат остида бўлишди. Улар бун-
дан  тегишли сабоқ чиқариб олишди. 

– Эндигина улғаяётган даврида 
хато қилган ёшларни «Анависи 
одобсиз, манависи жиноятчиликка 
мойил», деб ҳадеб камситавермас-
лик керак, – дейди маҳалла фуқа-
ролар йиғини раиси Раъно Эгам-
бердиева. – Аксинча, ота- оналар 
ва маҳалла-кўй биргалашиб, 
уларни тўғри йўлга бошлашлари, 
хоҳиш-истаклари ва қизиқишла-
рини эътиборга олиб, касб-ҳунарга 
йўналтиришлари лозим. Биз ҳам 
бояги ўсмирларга нисбатан шун-
дай йўл тутдик. Аввало, иккиси би-
лан дилдан суҳбатлашиб, оилавий 
шароитларини обдон ўргандик. Шу 
жараёнда бирининг замонавий тех-
нологияларга иштиёқи анча кучли 
эканлиги аён бўлди. Кўпчилик 

ўзаро келишиб, уни компьютерда 
қилинадиган ишларни бажаришда 
ёшлар етакчисига бир ярим йил 
мобайнида кўмаклашишга жалб эт-
дик. Эндиликда эса у ахборот тех-
нологиялари йўналиши  бўйича 
ўқув курсида бепул ўқимоқда. 

Дарҳақиқат, «Бир болага етти 
қўшни ота-она» деган нақл бежиз 
айтилмаган. Биз унга риоя қилсак, 
яъни фарзандимизми, қариндош 
ёки бегонами, кимлигидан қатъи на-
зар, ёшлар тарбияси учун ўзимизни 
масъул деб билсак ва шунга яраша 
иш тутсак, улар келажакда эл корига 
ярайдиган баркамол инсонлар бў-
либ вояга етадилар. Бу  эса юрт фа-
ровонлиги ва Ватан равнақининг 
муҳим омилларидан бири саналади.  

Раъно МАҲКАМОВА
«ISHONCH»

Мулоҳаза

бир болага етти 
қўшни ота-она

ёШлАр 
ДУнёқАрА

Шини ШАкллАн
ТириШ, УлАрни ёТ ғОя

лАр ТАЪсиригА ТУШиБ қО
лиШДАн АсрАШ МАқсАДиДА 

МАҲАллАДА ҲАр ҲАфТА ДАВрА 
сУҲБАТлАри УЮШТирилАДи. 

ЖУМлАДАн, яқинДА ЖАҲОлАТгА 
қАрШи кУрАШ МАВЗУсигА БАғиШ

лАнгАн йиғилиШ ЎТкАЗилДи. 
УнгА, ОДАТДАгиДек, ОБрЎ 

эЪТиБОрли ТАБАррУк инсОн
лАр, ЗиёлилАр, ТАДБир

кОрлАр ҲАМ ТАклиф 
қилинДи. 

Тошкент
шаҳри

Ўзбекистон касаба уюшмалари Федера-
цияси Кенгаши жамоаси Ўзбекистон касаба 
уюшмалари Федерацияси раисининг ўрин-
босари Илҳомиддин Қобилович Шокировга 
акаси

саттор қобилович ШОкирОВнинг
вафоти муносабати билан чуқур ҳамдардлик 
билдиради.

АЁЛЛАРГА 
ҲУҚУҚИЙ 

МАДАД


